
Rezime/Abstract

Na teritoriji Bosne i Hercegovine cement se proizvodi u dvije fabrike. Jedna od njih, Fabrika cementa Lukavac, je
smještena u Tuzlanskom kantonu. Druga, Tvornica cementa Kakanj se nalazi u Zeničko-dobojskom kantonu. Zbog
kontinuiranog rasta potrošnje cementa na teritoriji Bosne i Hercegovine istraživanja o industriji cementa postaju sve
potrebnija. Postavlja se pitanje efekata postojećih fabrika, te potrebe i isplativosti novih fabrika za proizvodnju cementa.
Ukupni efekti industrije cementa na lokalne sredine se manifestuju kao pozitivni i negativni efekti. Pozitivni efekti se
manifestuju u doprinošenju porasta zaposlenosti, lančanom povezivanju pratećih industrija i povećanju GDP-a. Negativni
efekti se manifestuju u ekološkoj zagađenosti. U lokalnim sredinama Lukavca i Kaknja su od 2002 godine do danas
smanjeni negativni efekti kroz poboljšanje energetske efikasnosti procesa proizvodnje, ugradnjom vrećastih umjesto
elektro filtera i sličnim mjerama što bi značilo da su neto efekti jednaki ukupnim pozitivnim efektima. Kako bi se što
preciznije utvrdio uticaj industrije cementa na razvoj lokalnih ekonomija u radu se detaljno analizira industrija cementa
kroz pet konkurentskih sila M. Portera i determinante razvoja te grane industrije. Takođe u radu se poredi GDP opština
Lukavca i Kaknja sa prosječnim GDP-om u Federaciji BiH, prosječne plate u navedenim fabrikama sa prosječnim u
Federaciji BiH. U radu se računa udio uposlenih u ukupnom broju uposlenih u opštinama u kojima su smještene fabrike
cementa. Vršeno je istraživanje o informisanosti i percepciji stanovnika iz Lukavca i Kaknja o uticaju fabrike cementa na
ekologiju i ekonomiju njihove lokalne sredine. Ključne riječi: industrija cementa, opština Lukavac, opština Kakanj,
ekonomski pokazatelji, javnost.

